ԱՄՓՈՓԱԹԵՐԹ

«Հայաստանի Հանրապետության պաշտպանության նախարարության կանոնադրությունը հաստատելու մասին» ՀՀ կառավարության որոշման նախագծի վերաբերյալ
	1. Արդարադատության նախարարություն
	14.03.2023թ.

	
	N /27.4/12766-2023

	1. Հաշվի առնելով, որ «Հայաստանի Հանրապետության պաշտպանության նախարարություն» բառն իր համապատասխան հոլովաձևով «Հայաստանի Հանրապետության պաշտպանության նախարարության կանոնադրությունը հաստատելու մասին» Կառավարության որոշման նախագծում (այսուհետ՝ Նախագիծ 1) առաջին անգամ հիշատակվում է 1-ին կետում՝ առաջարկում ենք «(այսուհետ՝ նախարարություն)» բառերը Նախագիծ 1-ի 2-րդ կետից հանել և լրացնել 1-ին կետում: Բացի այդ, առաջարկում ենք 2-րդ կետում «Հայաստանի Հանրապետության պաշտպանության նախարարության (այսուհետ՝ նախարարություն)» բառերը փոխարինել «նախարարության» բառով: 
	Չի ընդունվել
Առաջարկության իրացման դեպքում նախագծի հավելվածի վերնագիրը կդառնա իմաստազուրկ:

	2. Հիմք ընդունելով, որ Նախագիծ 1-ով հաստատվող հավելվածի 6-րդ կետում «Հայաստանի Հանրապետության պաշտպանության նախարարի» բառերից հետո նշված են «(այսուհետ՝ նախարար)» բառերը՝ առաջարկում ենք նշված հավելվածի 21-րդ կետից հանել «Հայաստանի Հանրապետության պաշտպանության» բառերը:
	Ընդունվել է

	3. Նախագիծ 1-ով հաստատվող հավելվածի 4-րդ կետի 2-րդ ենթակետում «Մինիստերստվօ օբօրօնի Ռեսպուբլիկի Արմենիյա» բառերն անհրաժեշտ է փոխարինել «Министерство обороны Республики Армения» բառերով:
	Ընդունվել է

	4. Նախագիծ 1-ով հաստատվող հավելվածի 33-րդ կետի 4-րդ ենթակետից անհրաժեշտ է հանել «աշխատակազմի» բառը:
	Ընդունվել է

	5. Միևնույն ժամանակ, հարկ է նշել, որ քննարկվող նախագծերով կարգավորվող դրույթները պետք է համապատասխանեն Կառավարության 2018 թվականի մայիսի 22-ի թիվ 624-Լ որոշմամբ սահմանված՝ նախարարության և նախարարությանը ենթակա մարմնի կանոնադրությունների օրինակելի ձևերին:
	Ընդունվել է


	2. Ֆինանսների նախարարություն
	24.03.2023թ.

	
	N 01/11-1/5755-2023

	Դիտողություններ և առաջարկություններ չունենք
	Ընդունվել է

	3. Վարչապետի աշխատակազմի քաղաքացիական ծառայության գրասենյակ
	27.03.2023թ.

	
	N 42/43.7/10251-2023

	 «Հայաստանի Հանրապետության պաշտպանության նախարարության կանոնադրությունը հաստատելու մասին» կառավարության որոշման նախագծի (այսուհետ՝ Նախագծի) վերաբերյալ հայտնում ենք հետևյալը՝

1. Նախագծի 2-րդ կետի 3-րդ ենթակետով նախատեսվում է Կապիտալ շինարարության վարչությունը վերակազմավորել Կապիտալ շինարարության և զորքերի բնակավորման վարչության:
Այս դեպքում հարկ է նկատի ունենալ, որ որ «Քաղաքացիական ծառայության մասին» օրենքի 23-րդ հոդվածի 10-րդ մասի հիման վրա ընդունված Փոխվարչապետի 2019 թվականի մարտի 29-ի N 170-Ն որոշմամբ (այսուհետ՝ Որոշում) սահմանված հավելվածի 8-րդ կետի 10-րդ ենթակետի համաձայն՝ կառուցվածքային ստորաբաժանման վերակազմավորում է համարվում կառուցվածքային ստորաբաժանման կարգավիճակի փոփոխությունը: Վերոգրյալի հաշվառմամբ պարզ է դառնում, որ  Նախագծով առաջարկվող կարգավորմամբ կառուցվածքային ստորաբաժանման  կարգավիճակը չի փոփոխվում:

Ելնելով վերոգրյալից՝ անհրաժեշտ է կառուցվածքային ստորաբաժանման վերակազմավորման դեպքում նախատեսել նաև տվյալ կառուցվածքային ստորաբաժանման կարգավիճակի փոփոխություն:
	Ընդունվել է

Նախատեսվել է անվանափոխություն:

	2. Նախագծի 2-րդ կետի 6-րդ ենթակետով նախատեսվում է ստեղծել  Ռազմաբժշկական ապահովման վարչություն, Ստանդարտացման և չափագիտության ծառայություն: Այս կապակցությամբ հարկ է նկատի ունենալ, որ Պաշտպանության նախարարության գործող կառուցվածքում ընդգրկված է Կենտրոնական ռազմաբժշկական փորձաքննական կենտրոնը, որն իրականացնում է զին​ված ուժերում ռազմաբժշկական փորձա​քննության պատ​​շաճ կազմա​կերպ​ումն ու ապահովումը, ուստի ելնելով Կառավարության որդեգրած հանրային ֆինանսների նպատակային, խնայողաբար և  արդյունավետ օգտագործման  քաղաքականությունից՝ առաջարկում ենք ռազմաբժշկական համակարգի կազմակերպման և ապահովման գործառույթի իրականացումը նույնպես վերապահել Կենտրոնական ռազմաբժշկական փորձաքննական կենտրոնին:
Ինչ վերաբերում է բաժնի կարգավիճակով նոր ստեղծվող Ստանդարտացման և չափագիտության ծառայությանը, ապա այս կապակցությամբ հարկ է նկատի ունենալ, որ թեև Նախագծով սահմանված է այս ստորաբաժանմանը վերապահվող զինված ուժերի չափագիտական ապահովման և ստանդարտացման գործընթացի կազմակերպման և իրականացման գործառույթը, սակայն «Պաշտպանության մասին» օրենքով Պաշտպանության նախարարությանը  նման գործառույթ վերապահված չէ:


	Չի ընդունվել
Ռազմաբժշկական ապահովման վարչության խնդիրները զորամսերում և հոսպիտալներում բժշկական ապահովման ողջ ծավալն է` սահմանված «ՀՀ ԶՈՒ ներքին ծառայության կանոնագիրքը հաստատելու մասին» ՀՀ օրենքով և «Զինվորական ծառայության և զինծառայողի կարգավիճակի մասին» ՀՀ օրենքի 64-րդ հոդվածով, իսկ Կենտրոնական ռազմաբժշկական փորձաքննական կենտրոնը բացառապես իրականացնում է զինծառայողների առողջական վիճակի փորձաքննությունը` զինծառայության պիտանիության առումով` ըստ «Զինվորական ծառայության և զինծառայողի կարգավիճակի մասին» ՀՀ օրենքի և ՀՀ կառավարության 12.04.2018թ. N 405-Ն որոշմամբ: Վերը նշված խնդիրները տարբեր են, չեն կարող միավորվել մեկ ստորաբաժանումում` ներառյալ ռիսկերի կառավարման տեսանկյունից:
Չափագիտական և ստանդարտացման գործընթացը ևս ԶՈՒ ապահովման տեսակ է` սպառազինության և ռազմական տեխնիկայի գնումների (մատակարարման կամ արտադրության)արդյունքներով դրանց համապատասխանության ստուգման ուղղությամբ, որը որպես ՀՀ պաշտպանության նախարարության գործառույթ` ներառված է «Պաշտպանության մասին» օրենքի 10-րդ հոդվածի 1-ին մասի 9-րդ կետում:

	3. Նախագծի 4-րդ կետով նախատեսվում է սահմանել, որ Նախագիծը ուժի մեջ մտնելուց հետո 3-ամսյա ժամկետում Պաշտպանության նախարարը հաստատում է կառուցվածքային ստորաբաժանումների կանոնադրությունները և հաստիքացուցակը:
Այս պարագայում հարկ է նկատի ունենալ, որ «Քաղաքացիական ծառայության մասին» օրենքի 5-րդ հոդվածի 5-րդ մասի համաձայն՝ քաղաքացիական ծառայության պաշտոնների անվանացանկում փոփոխություններ և լրացումներ կատարելու իրավական հիմքի առաջացման պահից մեկ ամսվա ընթացքում համապատասխան մարմնի գլխավոր քարտուղարը հաստատված մեթոդաբանությանը համապատասխան կազմված և փաստաթղթերով հիմնավորված առաջարկությունը քաղաքացիական ծառայության պաշտոնների անձնագրերի նախագծերի հետ ներկայացնում է Քաղաքացիական ծառայության գրասենյակ: Տվյալ դեպքում քաղաքացիական ծառայողների մասով անվանացանկում փոփոխություններ կատարելու համար իրավական հիմքը Նախագիծն է:


Ելնելով վերոգրյալից՝ գտնում ենք, որ Նախագծի 4-րդ կետով նախատեսված անցումային կարգավորումը խնդրահարույց է և փաստացի իրացման ժամանակ կարող է խնդիրներ առաջացնել, քանի որ ենթաօրենսդրական ակտերի ընդունման և Նախագծով նախատեսվող գործընթացների իրականացման ժամկետները չեն համընկնում:
	Ընդունվել է
4-րդ կետը խմբագրվել է:

	4. Նախագծի 4-րդ կետի 2-րդ ենթակետով նախատեսված անցումային կարգավորման համաձայն՝ Պաշտպանության նախարարության կանոնադրությունը ուժի մեջ մտնելու օրվանից 3 ամիս հետո Վարչապետի աշխատակազմ է ներկայացվում Պաշտպանության նախարարության գործող կանոնադրությունը ուժը կորցրած ճանաչելու մասին վարչապետի որոշման նախագիծը: Այսինքն՝ փաստացի ստացվում է, որ Պաշտպանության նախարարության երկու կանոնադրություն է միաժամանակ գործելու՝ տարբեր իրավասուբյեկտների կողմից հաստատված (Վարչապետի որոշմամբ գործող կանոնադրությունը և Կառավարության որոշմամբ նոր կանոնադրությունը), ինչը խնդրահարույց է և համահունչ չէ Հայաստանի Հանրապետության օրենսդրության պահանջներին:

Հաշվի առնելով վերոգրյալը՝ անհրաժեշտ է Նախագծի 4-րդ կետի 2-րդ ենթակետով նախատեսել Նախագիծը և Պաշտպանության նախարարության գործող կանոնադրությունը ուժը կորցրած ճանաչելու մասին վարչապետի որոշման նախագիծը նույն օրը ուժի մեջ մտնելու վերաբերյալ իրավադրույթ:
	Ընդունվել է
4-րդ կետը խմբագրվել է:

	5. Նախագծով սահմանվող հավելվածի (այսուհետ՝ Հավելված) 26-րդ կետով սահմանված է, որ գլխավոր քարտուղարը Հայաստանի Հանրապետության օրենսդրությամբ սահմանված կարգով պատասխանատու է նախարարության լիազորությունների իրականացման կազմակերպական և քաղաքացիաիրավական հարաբերությունների մասնակցության համար, մինչդեռ «Կառավարչական իրավահարաբերությունների կարգավորման մասին» օրենքի (այսուհետ՝ Օրենք) 12-րդ հոդվածի 2-րդ մասի համաձայն՝ գլխավոր քարտուղարն օրենսդրությամբ սահմանված կարգով պատասխանատու է պետական մարմնի լիազորությունների իրականացման կազմակերպական, անձնակազմի կառավարման, ֆինանսատնտեսական գործառույթների իրականացման և քաղաքացիաիրավական հարաբերությունների մասնակցության համար:

Հաշվի առնելով վերոգրյալը՝ անհրաժեշտ է Հավելվածի 26-րդ կետը համապատասխանեցնել Օրենքի 12-րդ հոդվածի 2-րդ մասի բովանդակությանը:
	Ընդունվել է
26-րդ կետը խմբագրվել է:

	6. Հավելվածի 35-րդ կետի համաձայն՝ Պաշտպանության նախարարության Գնումների կազմակերպման վարչությունը, Տեղեկատվության և հասարակայնության հետ կապերի վարչությունը, Իրավաբանական վարչությունը նախատեսված են որպես հիմնական մասնագիտական կառուցվածքային ստորաբաժանումներ:
Այս կապակցությամբ հայտնում ենք, որ Օրենքի 7-րդ հոդվածի 6-7-րդ մասերի համաձայն՝ հիմնական մասնագիտական կառուցվածքային ստորաբաժանումներն իրականացնում են տվյալ պետական մարմնի իրավասությունը սահմանող իրավական ակտերի պահանջների կատարումն ապահովող գործառույթներ, իսկ  աջակցող մասնագիտական կառուցվածքային ստորաբաժանումներն իրականացնում են այն գործառույթները, որոնք նպաստում և աջակցում են հիմնական մասնագիտական ստորաբաժանումների գործառույթների իրականացմանը: 

Տվյալ դեպքում Նախագծին կից ներկայացված հիմնավորման մեջ առկա չէ այդ կառուցվածքային ստորաբաժանումներին վերապահված գործառույթների վերաբերյալ որևէ վերլուծություն կամ հիմնավորում, համաձայն որի՝ հիշյալ ստորաբաժանումները պետք է նախատեսվեն որպես հիմնական մասնագիտական կառուցվածքային ստորաբաժանումներ, այլ ոչ թե աջակցող մասնագիտական կառուցվածքային ստորաբաժանումներ:

Ելնելով վերոգրյալից՝ առաջարկում ենք Պաշտպանության նախարարության կառուցվածքում Գնումների կազմակերպման վարչությունը, Տեղեկատվության և հասարակայնության հետ կապերի վարչությունը և Իրավաբանական վարչությունը նախատեսել որպես աջակցող մասնագիտական կառուցվածքային ստորաբաժանումներ:
	Ընդունվել է
Նշված ստորաբաժանումները նախատեսվել են որպես աջակցող:

	4. Վարչապետի աշխատակազմի քաղաքացիական ծառայության գրասենյակ
	03.05.2023թ.

	
	N 02/09.6/13814-2023

	1. «Պաշտպանության մասին» օրենքում փոփոխություններ և լրացումներ կատարելու մասին» ՀՕ-334-Ն օրենքի (ընդունվել է՝ 07.07.2022թ.-ին, Հանրապետության նախագահի կողմից ստորագրվել է 01.08.2022թ.-ին, ուժի մեջ է մտել՝ 13.08.2022թ.-ին) 1-ին հոդվածի 5-րդ կետի «բ» ենթակետի համաձայն՝ Հայաստանի Հանրապետության կառավարությունն իրականացնում է Հայաստանի Հանրապետության պաշտպանության քաղաքականությունը, այդ թվում` հաստատում է` Հայաստանի Հանրապետության պաշտպանության նախարարության և Հայաստանի Հանրապետության զինված ուժերի գլխավոր շտաբի կանոնադրությունները:

Օրենքի 9-րդ հոդվածի 2-րդ մասի համաձայն՝ նույն օրենքի 1-ին հոդվածի 5-րդ կետի «բ» ենթակետով նախատեսված իրավական ակտերն ընդունվում են սույն օրենքն ուժի մեջ մտնելուց հետո՝ 90, իսկ սույն օրենքի ընդունմամբ պայմանավորված այլ ենթաօրենսդրական նորմատիվ իրավական ակտերը՝ սույն օրենքն ուժի մեջ մտնելուց հետո՝ 180 օրացուցային օրվա ընթացքում:

«Նորմատիվ իրավական ակտերի մասին» օրենքի «Նորմատիվ իրավական ակտով սահմանված ժամկետի որոշումը» վերտառությամբ 31–րդ հոդվածի 2–րդ մասի համաձայն՝ Տարիներով, ամիսներով կամ օրերով հաշվարկվող ժամկետների ընթացքն սկսվում է այն օրացուցային տարվա, ամսվա, ամսաթվի կամ վրա հասած իրադարձությանը հաջորդ օրվանից, որով որոշված է դրա ժամկետի սկիզբը:

Իսկ նույն հոդվածի 7-րդ մասի համաձայն՝ օրերով հաշվարկվող ժամկետը լրանում է այդ ժամկետի վերջին օրը:

Վերոգրյալ իրավանորմերի համակարգային վերլուծության արդյունքում պարզ է դառնում, որ ներկայացված նախագիծը պետք է ընդունված լիներ մինչև 2022 թվականի նոյեմբերի 11-ը ներառյալ, ուստի՝ հարկ է արձանագրել, որ քննարկվող դեպքում խախտվել է Օրենքի 9-րդ հոդվածի 2-րդ մասի պահանջը:
	Ընդունվել է



	5. Վարչապետի աշխատակազմի կադրերի և անձնակազմի կառավարման վարչություն
	03.05.2023թ.

	
	N 02/09.6/13818-2023

	«Հայաստանի Հանրապետության պաշտպանության նախարարության կանոնադրությունը հաստատելու մասին» կառավարության որոշման նախագծի (այսուհետ՝ Նախագիծ) վերաբերյալ/

1. Նախագծով սահմանվում են Նախարարության հիմնական և աջակցող մասնագիտական կառուցվածքային ստորաբաժանումները, համաձայն որի՝ գնումների կազմակերպման վարչությունը հանդիսանում է Նախարարության հիմնական մասնագիտական կառուցվածքային ստորաբաժանում:

«Կառավարչական իրավահարաբերությունների կարգավորման մասին» օրենքի 7-րդ հոդվածի 6-րդ մասի համաձայն՝ հիմնական մասնագիտական կառուցվածքային ստորաբաժանումներն իրականացնում են տվյալ պետական մարմնի, ենթակա պետական մարմնի իրավասությունը սահմանող իրավական ակտերի պահանջների կատարումն ապահովող գործառույթներ:

Իսկ նույն հոդվածի 7-րդ մասի համաձայն՝ աջակցող մասնագիտական կառուցվածքային ստորաբաժանումներն իրականացնում են այն գործառույթները, որոնք նպաստում և աջակցում են հիմնական մասնագիտական ստորաբաժանումների գործառույթների իրականացմանը:

Հարկ է նկատել, որ Նախարարության գնումների կազմակերպման վարչությունը նպաստում և աջակցում են հիմնական մասնագիտական ստորաբաժանումների գործառույթների իրականացմանը, այլ ոչ թե  իրականացնում է Նախարարության իրավասությունը սահմանող իրավական ակտերի պահանջների կատարումն ապահովող գործառույթներ:

Նման դատողությունը հիմնավորվում է նաև այն հանգամանքով, որ Նախագծի հավելվածի 3-րդ «Նախարարության գործառույթները» վերտառությամբ բաժնի 11-րդ կետի 15-րդ ենթակետը սահմանում է, որ Նախարարությունն իր նպատակների և խնդիրների կենսագործման նպատակով իրականացնում զինված ուժերի կարիքների համար սպառազինության ու ռազմական տեխնիկայի, պարենային, իրային և այլ ունեցվածքի ու նյութական պաշարների ձեռքբերման, նախարարության գործունեության ապահովմանն ուղղված այլ գնումների գործընթացների իրականացումը:

Բացի այդ, Նախարարության գործող կանոնադրությամբ՝ գնումների կազմակերպման վարչությունը հանդիսանում է Նախարարության աջակցող մասնագիտական կառուցվածքային ստորաբաժանում, հետևաբար՝ կարծում ենք, որ հիշյալ ստորաբաժանման դասակարգման փոփոխությունը առնվազն ծանրակշիռ փաստերի կարիք ունի:

Այս համատեքստում անհրաժեշտ ենք համարում անդրադառնալ նաև Նախագծի 2-րդ կետի 5-րդ ենթակետով առաջարկվող փոփոխությանը, համաձայն որի՝ կադրային և ռազմակրթական քաղաքականության գլխավոր վարչությունից առանձնացման եղանակով ստեղծվում են երկու նոր կառուցվածքային ստորաբա​ժանումներ՝ ռազմագիտակրթական քաղաքականության վարչությունը և քաղաքացիական անձնակազմի կառավարման վարչությունը:

Անհրաժեշտ է փաստել նաև, որ գործող կանոնադրությամբ քաղաքացիական անձնակազմի կառավարման վարչությունը նախատեսվում է որպես Նախարարության աջակցող մասնագիտական կառուցվածքային ստորաբաժանում, իսկ ռազմագիտակրթական քաղաքականության վարչությունը՝ որպես հիմնական, հետևաբար՝ սույն ենթակետով արված դատողությունների արդյունքում, ինչպես նաև հաշվի առնելով այն հանգամանքը, որ գործող կանոնադրությամբ կադրային և ռազմակրթական քաղաքականության գլխավոր վարչությունը հանդիսանում է Նախարարության հիմնական մասնագիտական կառուցվածքային ստորաբաժանում, առաջարկում ենք լրացուցիչ հիմնավորել հիշյալ երկու ստորաբաժանումների տարբեր դասակարգումների հանգամանքը: 
	Ընդունվել է
 Գնումների կազմակերպման վարչությունը նախատեսվել է որպես աջակցող, իսկ ռազմագիտակրթական քաղաքականության վարչությունը՝ որպես հիմնական ստորաբաժանում:

	2. «Պաշտպանության մասին» օրենքում փոփոխություններ և լրացումներ կատարելու մասին» ՀՕ-334-Ն օրենքի (ընդունվել է՝ 07.07.2022թ.-ին, Հանրապետության նախագահի կողմից ստորագրվել է 01.08.2022թ.-ին, ուժի մեջ է մտել՝ 13.08.2022թ.-ին) 1-ին հոդվածի 5-րդ կետի «բ» ենթակետի համաձայն՝ Հայաստանի Հանրապետության կառավարությունն իրականացնում է Հայաստանի Հանրապետության պաշտպանության քաղաքականությունը, այդ թվում` հաստատում է` Հայաստանի Հանրապետության պաշտպանության նախարարության և Հայաստանի Հանրապետության զինված ուժերի գլխավոր շտաբի կանոնադրությունները:

Օրենքի 9-րդ հոդվածի 2-րդ մասի համաձայն՝ նույն օրենքի 1-ին հոդվածի 5-րդ կետի «բ» ենթակետով նախատեսված իրավական ակտերն ընդունվում են սույն օրենքն ուժի մեջ մտնելուց հետո՝ 90, իսկ սույն օրենքի ընդունմամբ պայմանավորված այլ ենթաօրենսդրական նորմատիվ իրավական ակտերը՝ սույն օրենքն ուժի մեջ մտնելուց հետո՝ 180 օրացուցային օրվա ընթացքում:

«Նորմատիվ իրավական ակտերի մասին» օրենքի «Նորմատիվ իրավական ակտով սահմանված ժամկետի որոշումը» վերտառությամբ 31–րդ հոդվածի 2–րդ մասի համաձայն՝ Տարիներով, ամիսներով կամ օրերով հաշվարկվող ժամկետների ընթացքն սկսվում է այն օրացուցային տարվա, ամսվա, ամսաթվի կամ վրա հասած իրադարձությանը հաջորդ օրվանից, որով որոշված է դրա ժամկետի սկիզբը:

Իսկ նույն հոդվածի 7-րդ մասի համաձայն՝ օրերով հաշվարկվող ժամկետը լրանում է այդ ժամկետի վերջին օրը:

Վերոգրյալ իրավանորմերի համակարգային վերլուծության արդյունքում պարզ է դառնում, որ ներկայացված նախագիծը պետք է ընդունված լիներ մինչև 2022 թվականի նոյեմբերի 11-ը ներառյալ, ուստի՝ հարկ է արձանագրել, որ քննարկվող դեպքում խախտվել է Օրենքի 9-րդ հոդվածի 2-րդ մասի պահանջը:
	Ընդունվել է



	6. Վարչապետի աշխատակազմի քաղաքացիական ծառայության գրասենյակ
	03.05.2023թ.

	
	N 02/09.6/13818-2023

	1. «Հայաստանի Հանրապետության պաշտպանության նախարարության կանոնադրությունը հաստատելու մասին» կառավարության որոշման նախագծի (այսուհետ՝ Նախագիծ) վերաբերյալ Վարչապետի աշխատակազմի քաղաքացիական ծառայության գրասենյակը 2023 թվականի մարտի 24-ի թիվ 42/43.7/10251-2023 գրությամբ ներկայացրել է իր դիրքորոշումը։ Լրամշակված Նախագծով Քաղաքացիական ծառայության գրասենյակի առաջարկությունների մի մասն ընդունվել է և Նախագիծը լրամշակվել է: Սակայն Նախագծի վերաբերյալ դիրքորոշման 5-րդ կետով ներկայացված առաջարկությունը մասամբ է ընդունվել՝  հաշվի առնելով ՀՀ պաշտպանության նախարարության գործունեության առանձնահատկությունները և Հավելվածի 26-րդ կետով նախատեսվել է, որ գլխավոր քարտուղարը Հայաստանի Հանրապետության օրենսդրությամբ սահմանված կարգով պատասխանատու է նախարարության լիազորությունների իրականացման կազմակերպական, քաղաքացիական անձնակազմի կառավարման և քաղաքացիաիրավական հարաբերությունների մասնակցության համար: 


Այսինքն՝ Նախագծով «Կառավարչական իրավահարաբերությունների կարգավորման մասին» օրենքի (այսուհետ՝ Օրենք) 12-րդ հոդվածի 2-րդ մասով գլխավոր քարտուղարին վերապահված լիազորությունների շրջանակից դուրս է մնում պետական մարմնի անձնակազմի կառավարման և ֆինանսատնտեսական գործառույթների իրականացման համար պատասխանատու լինելու իրավասությունը: Տվյալ դեպքում հարկ է նկատի ունենալ, որ Օրենքով այլ պետական մարմինների գլխավոր քարտուղարների համար որևէ բացառություն նախատեսված չի։ 


Հաշվի առնելով վերոգրյալը՝ անհրաժեշտ է Հավելվածի 26-րդ կետի բովանդակությունը համապատասխանեցնել Օրենքի 12-րդ հոդվածի 2-րդ մասին: 
	Ընդունվել է

26-րդ կետը և 29-րդ կետի 2-րդ ենթակետը խմբագրվել են:

	2. Նախագծի վերաբերյալ դիրքորոշման 6-րդ կետով ներկայացված առաջարկությունը չի ընդունվել, իսկ Նախագծին կից ներկայացված հիմնավորումը բավարար չէ Պաշտպանության նախարարության կառուցվածքում ընդգրկված Գնումների կազմակերպման վարչությունը, Տեղեկատվության և հասարակայնության հետ կապերի վարչությունը և Իրավաբանական վարչությունը որպես հիմնական մասնագիտական կառուցվածքային ստորաբաժանումներ նախատեսելու համար:
Այս կապակցությամբ հարկ է նկատի ունենալ, որ Օրենքի 7-րդ հոդվածի 6-7-րդ մասերի համաձայն՝ հիմնական մասնագիտական կառուցվածքային ստորաբաժանումներն իրականացնում են տվյալ պետական մարմնի իրավասությունը սահմանող իրավական ակտերի պահանջների կատարումն ապահովող գործառույթներ, իսկ  աջակցող մասնագիտական կառուցվածքային ստորաբաժանումներն իրականացնում են այն գործառույթները, որոնք նպաստում և աջակցում են հիմնական մասնագիտական ստորաբաժանումների գործառույթների իրականացմանը: 

Ելնելով վերոգրյալից՝ Քաղաքացիական ծառայության գրասենյակը մեկ անգամ ևս վերահաստատում է իր դիրքորոշումն առ այն, որ Պաշտպանության նախարարության կառուցվածքում Գնումների կազմակերպման վարչությունը, Տեղեկատվության և հասարակայնության հետ կապերի վարչությունը անհրաժեշտ է նախատեսել որպես աջակցող մասնագիտական կառուցվածքային ստորաբաժանումներ, իսկ Իրավաբանական վարչությունը որպես հիմնական մասնագիտական կառուցվածքային ստորաբաժանում նախատեսելը խնդրահարույց է:
	Ընդունվել է
Նշված ստորաբաժանումները նախատեսվել են որպես աջակցող:



	7. Վարչապետի աշխատակազմ
	18.08.2023թ.

	
	N 02/10.39/28179-2023

	Ղեկավարվելով Կառավարության աշխատակարգի 23-րդ կետի պահանջներով՝ նախագծերի փաթեթը վերադարձվում է Կառավարության աշխատակարգի 15-րդ կետի (Արտաքին գործերի նախարարության, Ներքին գործերի նախարարության, Պետական պահպանության ծառայության, Ազգային անվտանգության ծառայության և Անվտանգության խորհրդի գրասենյակի հետ համաձայնեցված չլինելու) 

20-րդ կետի 4-րդ ենթակետի պահանջներին չհամապատասխանելու (հանրային քննարկման տեղեկանքի, ինչպես նաև նախագծերից յուրաքանչյուրի համար առանձին ամփոփաթերթի բացակայության) հիմքով:
	Ընդունվել է

Ընդունվել է մասամբ
Ամփոփաթերթերը առանձնացվել են:
Նախագծերը հանդիսանում են լոկալ բնույթի և «Նորմատիվ իրավական ակտերի մասին» ՀՀ օրենքի 3-րդ հոդվածի համաձայն հանրային քննարկման չեն դրվել: Միաժամանակ, հարցը քննարկվել է Արդարադատության նախարարության հետ, որի կողմից ներկայացված իրավական դիրքորոշման համաձայն` «Նորմատիվ իրավական ակտերի մասին» ՀՀ օրենքի 1-ին հոդվածի 2-րդ մասի և 3-րդ հոդվածի իրավանորմերի վերլուծությունից բխում է, որ սույն օրենքով սահմանված ենթաօրենսդրական նորմատիվ իրավական ակտերին վերաբերող հանրային քննարկմանն առնչվող դրույթները չեն վերաբերվում անհատական կամ ներքին իրավական ակտերին: Ուստի, ՀՀ կառավարության 2018 թվականի հոկտեմբերի 10-ի N 1146- Ն որոշմամբ լոկալ բնույթի ակտերի նախագծերին ներկայացվող հանրային քննարկման պահանջը չի բխում «Նորմատիվ իրավական ակտերի մասին» օրենքի պահանջներից:

	8. Ներքին գործերի նախարարություն
	29.08.2023թ.

	
	N 43/21/104789-23

	Դիտողություններ և առաջարկություններ չունենք:
	Ընդունվել է

	9. Արտաքին գործերի նախարարություն
	29.08.2023թ.

	
	N 1111/45089-23

	Դիտողություններ և առաջարկություններ չունենք:
	Ընդունվել է

	10. Պետական պահպանության ծառայություն
	25.08.2023թ.

	
	N 19/1699

	Դիտողություններ և առաջարկություններ չունենք:
	Ընդունվել է

	11. Անվտանգության խորհուրդ
	04.09.2023թ.

	
	N /40.11/30473-2023

	1. Հիմք ընդունելով «Կառավարության կառուցվածքի և գործունեության մասին» օրենքի 9-րդ հոդվածի 1-ին մասի 1-ին և 2-րդ կետերի իրավակարգավորումները՝ առաջարկվում է «Հայաստանի Հանրապետության պաշտպանության նախարարության կանոնադրությունը հաստատելու մասին» ՀՀ կառավարության որոշման  նախագծի (այսուհետ` Նախագիծ 1) 20-րդ կետի 1-ին ենթակետը շարադրել հետևյալ բովանդակությամբ.

«1) պաշտպանության ոլորտի քաղաքականության հիմնական ուղղությունների շրջանակներում իրականացնում է նախարարության ղեկավարումը և զինված ուժերի կառավարումը, ապահովում է զինված ուժերի նկատմամբ քաղաքացիական վերահսկողությունը.»:
	Չի ընդունվել

Նորմը սահմանվել է ՀՀ Սահմանադրության 155-րդ հոդվածի 2-րդ մասի պահանջների համաձայն:

Բացի այդ, «Կառավարության կառուցվածքի և գործունեության մասին» ՀՀ օրենքի 9-րդ հոդվածի 1-ին մասի 2-րդ կետը վերաբերում է ենթակա մարմնի` ԶՈՒ գլխավոր շտաբի կառավարմանը, իսկ կանոնադրության 20-րդ կետի 1-ին ենթակետում խոսքը գնում է ՀՀ զինված ուժերի ղեկավաևման մասին: 



	12. Ազգային անվտանգության ծառայություն
	04.09.2023թ.

	
	N 11/1337

	Դիտողություններ և առաջարկություններ չունենք:
	Ընդունվել է


